
PARÊD SUL Y COFIO 
 
 
 
 
Bydd gorymdaith a 
gwasanaeth blynyddol Sul y 
Cofio Casnewydd yn digwydd 
ddydd Sul 12 Tachwedd 
yng nghanol y ddinas.

Bydd y rheini a wahoddir i gymryd 
rhan yn yr orymdaith yn cynnwys 
banerwyr, cyn-filwyr, aelodau o'r 
Lleng Brydeinig Frenhinol, y Lluoedd 
Arfog, cymdeithasau, cynghorwyr, 
cynrychiolwyr o’r gwasanaethau  
brys a grwpiau ieuenctid. 

Bydd ffyrdd ar gau o 7am tan 1pm.  
Ymhlith y ffyrdd fydd ar gau bydd: 
Stryd Doc Uchaf (o Stryd Skinner 
i gylchfan yr Old Green), cylchfan 
Old Green (gan gynnwys y ffyrdd 
ymuno/ymadael), Pont y Dref, 
Clarence Place, Ffordd Caerllion 
(o Clarence Place i Ffordd Eglwys), 
Ffordd Cas-gwent (o Clarence Place 

i Ffordd Cedar), Ffordd Corporation 
(o Clarence Place i Ffordd St 
Vincent) ac Ffordd Dwyrain Wysg 
(o Clarence Place i Heol Tregare).

Bydd gwasanaeth Coffa’r 
Llynges Fasnachol yn Mariners 
Green yn digwydd ddydd 
Sadwrn 18 Tachwedd.

MAE'R NADOLIG 
YN DOD...
 
Bydd gwybodaeth am wasanaethau'r 
cyngor dros y Nadolig a'r Flwyddyn 
Newydd yn cael ei chyhoeddi ar wefan 
y cyngor cyn gynted ag y bydd ar gael. 

Gan na fydd casgliadau gwastraff nac 
ailgylchu ar Ddydd Nadolig na Dydd Calan, 
bydd casgliadau yn yr wythnosau hynny un 
diwrnod yn hwyr (dydd Mawrth i ddydd 
Sadwrn).  Bydd y ganolfan ailgylchu gwastraff 
y cartref yn agor ar Ŵyl San Steffan.

Am fwy o fanylion am wasanaethau a 
digwyddiadau Nadoligaidd yn y ddinas, 
ewch i newport.gov.uk/christmas

AR DRYWYDD Y NADOLIG 
Bydd canol dinas Casnewydd 
yn dechrau trywydd y Nadolig 
gyda digwyddiad ysblennydd 
yn llawn hwyl i'r teulu cyfan 
ddydd Sadwrn, 18 Tachwedd. 
 
Bydd y digwyddiad, a gynhelir o 
3pm tan 5.15pm yng nghanol y 
ddinas, yn cynnwys cerddoriaeth 
fyw, ffair a gwesteion adnabyddus 
gyda'r prif  lwyfan ar gyffordd Heol 
Charles a Heol Commercial.

Daw’r digwyddiad i ben wrth 
droi’r goleuadau Nadolig 
ymlaen yn swyddogol a bydd 
arddangosfa tân gwyllt syfrdanol.

Wedi’i drefnu gan Ardal Gwella 
Busnes Newport Now mewn 
partneriaeth â Chyngor Dinas 
Casnewydd, Friars Walk a Radio 
Dinas Casnewydd, bydd Ar 
Drywydd y Nadolig yn adlewyrchu 
digwyddiadau hynod lwyddiannus 
blaenorol yr Ardal Gwella Busnes.

Denodd y digwyddiad y llynedd 
dros 7,000 o bobl ychwanegol 
i ganol y ddinas o gymharu 
â dydd Sadwrn arferol.

Dywedodd y Cynghorydd Jane 
Mudd, arweinydd Cyngor Dinas 
Casnewydd: “Mae Ar Drywydd 
y Nadolig bob amser yn achlysur 
arbennig iawn i'r ddinas ac yn denu 
miloedd o bobl i ganol y ddinas.

"Rydym yn ddiolchgar iawn i'n 
partneriaid, yn enwedig Ardal Gwella 
Busnes Newport Now, am drefnu 
digwyddiad mor wych a braf. Mae'n 
ddechrau perffaith i dymor yr ŵyl." 

Bydd perfformwyr cerddorol ar 
y llwyfan yn ystod y dydd, a bydd 
gwestai arbennig yn helpu maer 
y ddinas, y Cynghorydd Trevor 
Watkins, i bwyso'r botwm i oleuo 
canol y ddinas ar gyfer yr ŵyl.

Bydd ffair ar hyd glan yr afon a 
disgwylir i’r goleuadau Nadolig gael 
eu cynnau am 5pm ac yna bydd 
arddangosfa tân gwyllt am 5.15pm.

Am fwy o fanylion am y digwyddiad 
a gweithgareddau Nadoligaidd eraill 
yn y ddinas, yn ogystal â gwybodaeth 
ddefnyddiol am wasanaethau dros 
gyfnod yr ŵyl, ewch i  
newport.gov.uk/christmas

Lluniau o'r digwyddiad y llynedd drwy 
garedigrwydd Newport Now

www.newport.gov.uk/christmas
www.newport.gov.uk/christmas
www.newport.gov.uk

Mae gan ysgolion cynradd 
ac uwchradd ar draws y 
ddinas swyddi gwag ar gyfer 
rhiant-lywodraethwyr.

 
Dylai llywodraethwyr fod yn 
gynrychioliadol o gymuned yr ysgol, 
gan adlewyrchu eu hamrywiaeth 
a'u diwylliant cyfoethog. Gallant 
fod o amrywiaeth o gefndiroedd a 
diddordebau proffesiynol ond bydd 
lles yr ysgol yn hollbwysig iddynt. 

Mae cyrff llywodraethu yn cefnogi'r 
ysgol, yn helpu i godi safonau 
addysg, ac yn sicrhau bod pobl 
ifanc yn cael y canlyniadau gorau 
posibl. Disgwylir iddynt fynychu 
o leiaf un cyfarfod y tymor.

Os oes gennych ddiddordeb yn 
cyfrannu at y rôl bwysig hon yn 
ysgol eich plentyn, cysylltwch â'r 
pennaeth i gael gwybod a oes swydd 
wag a sut y gallwch wneud cais.

Bydd yr heriau ariannol 
parhaus sy'n wynebu 
preswylwyr, busnesau ac 
unigolion yn parhau’n 
flaenllaw yn ystyriaethau'r 
cyngor wrth iddo gynllunio 
ei gyllideb ar gyfer 2024/25. 

Dywedodd y Cynghorydd Jane 
Mudd, arweinydd y cyngor: “Mae'r 
blynyddoedd diwethaf  wedi bod yn 
heriol i bawb ac mae'n ymddangos bod 
y flwyddyn i ddod yn dilyn trywydd tebyg. 
Roedd rhai penderfyniadau anodd i'w 
gwneud i fantoli cyllideb y cyngor ar 

gyfer 2023/24, ond ein prif  nod bob 
amser oedd sicrhau bod y gwasanaethau 
mwyaf  sylfaenol yn cael eu cynnal i 
breswylwyr a'n bod yn gallu cefnogi'r 
rhai sydd angen help llaw ychwanegol. 

"Mae'r dull yna’n aros gyda ni wrth i ni 
edrych i'r flwyddyn i ddod, ond does dim 
amheuaeth y bydd hi'n weithred anodd 
iawn o gydbwyso - mae'r gost o ddarparu 
gwasanaethau yn parhau i godi yn yr un 
ffordd ag y mae costau byw pawb wedi 
cynyddu. Ac ar yr un pryd, mae mwy 
o bobl yn defnyddio’r gwasanaethau 
hynny, gan gynyddu'r galw. Felly mae'n 

anochel y bydd gennym fwlch sylweddol 
rhwng yr arian sydd ar gael i ni a'r hyn 
sydd ei angen arnom ac eisiau ei wario. 

"Roedd ymateb y cyhoedd i gynigion 
cyllideb y llynedd yn ardderchog. 
Rydym wedi addo bod yn gyngor sy’n 
gwrando ac mae'r adborth adeiladol 
wir wedi llywio ein penderfyniadau 
terfynol. Roeddem yn falch iawn o allu 
buddsoddi yn rhai o'r meysydd oedd 
bwysicaf  i’n preswylwyr, yn cynnwys 
ysgolion a gofal cymdeithasol.

"Bydd ein cynigion cychwynnol yn cael 
eu cyflwyno yn y Cabinet yn nes ymlaen 
eleni a bydd preswylwyr unwaith eto 
yn cael cyfle i graffu a rhannu eu barn 
gyda ni cyn i unrhyw benderfyniadau 
terfynol gael eu gwneud ar  
ddechrau 2024."

MANTOLI'R GYLLIDEB YN 2024/25

GALW AM RIANT-
LYWODRAETHWYR 

 
Mae Trafnidiaeth Cymru yn 
gofyn am farn ar gynigion ar 
gyfer pum gorsaf reilffordd 
newydd yn ne-ddwyrain Cymru 
a gwasanaethau rheilffyrdd 
trawsffiniol newydd.

Mae'r cynigion yn cynnwys tair gorsaf  
reilffordd newydd ar gyfer Casnewydd 
gan gynnwys Llanwern, Somerton 
a gorsaf Gorllewin Casnewydd, 
sydd wedi'i lleoli yn Dyffryn.

Gall preswylwyr weld mwy o wybodaeth 
am y cynlluniau, a rhannu eu safbwyntiau, 
ar wefan Trafnidiaeth Cymru. Daw'r 
ymgynghoriad i ben ar 14 Ionawr 2024.
tfw.wales/sew-new-stations

 
 
GWELLIANNAU 
RHEILFFORDD YNG 
NGHASNEWYDD

 
Mae paratoi cynllun 
datblygu lleol newydd 
Casnewydd wedi cymryd 
cam ymlaen trwy gyhoeddi 
ein strategaeth a ffefrir.

Mae'r strategaeth a ffefrir yn 
nodi'r opsiynau ar gyfer ble bydd 
datblygiadau tai a chyflogaeth 
newydd yn digwydd yn y ddinas.

Gofynnir i breswylwyr, 
busnesau a rhanddeiliaid rannu 
eu barn ar y strategaeth. 

Mae mwy o wybodaeth am yr 
ymgynghoriad, sydd ar agor 
tan ddiwedd mis Rhagfyr, 
ar gael ar ein gwefan.

newport.gov.uk/cdli

 
 
EIN CYNLLUN 
AR GYFER 

 
Hoffem glywed eich barn ar  
yr hyn y dylai ein 
blaenoriaethau rheoli llifogydd 
fod dros y chwe blynedd nesaf.

Bydd eich barn yn helpu i lunio ein 
strategaeth rheoli perygl llifogydd 
nesaf, a gyhoeddir y flwyddyn nesaf.

Y cyngor yw awdurdod llifogydd 
arweiniol lleol y ddinas, ac mae 
dyletswydd arno i sefydlu strategaeth 
ar gyfer y ffordd y byddwn yn 
gweithio gyda phartneriaid, 
preswylwyr a busnesau i reoli’r  
perygl o lifogydd. 
tinyurl.com/6tdwttv7

 
 RHEOLI RISG  
O LIFOGYDD

DWEUD EICH DWEUD…
Mae angen hafan ddiogel ar 
fwy o unigolion a theuluoedd 
sydd wedi ffoi o'u cartrefi yn 
Wcráin oherwydd y gwrthdaro. 

Bydd taliadau diolch o £500 y 
mis yn cael eu rhoi i letywyr 
am hyd at 12 mis yn ogystal 
â chynnig o gefnogaeth a 
hyfforddiant pellach am ddim.

Mae teuluoedd ac unigolion 
o Wcráin wedi cael croeso 
cynnes gan eu lletywyr lleol ac 
mae'r ddwy ochr wedi siarad 
yn gadarnhaol am y profiad.

Os hoffech gael sgwrs anffurfiol 
am fod yn lletywr cysylltwch 
â Ukraine.support@
newport.gov.uk 

I wneud cais i fod yn lletywr 
ewch i gov.wales/offerhome

APÊL CARTREFI  
I WCRÁIN 

CYNGOR A 
CHYMORTH 
COSTAU BYW
Mae llawer o bobl yn 
ei chael hi'n anodd yn 
ariannol ond mae cymorth 
a chyngor ar gael gan y 
cyngor a sefydliadau eraill.

Byddem yn annog pobl sy'n ei 
chael hi'n anodd neu'n poeni 
am eu harian i gysylltu cyn 
iddynt gyrraedd argyfwng.

Gallwch ddod o hyd i 
amrywiaeth o gyngor yn 
newport.gov.uk/cymorth  
neu e-bostio eich ymholiad i  
costofliving@newport.gov.uk  
lle bydd yn cael ei godi 
gan un o'r tîm a'i gyfeirio 
at rywun a all helpu.

 
 
 
 
Ariennir dros dri chwarter cyllideb 
y cyngor gan grant gan Lywodraeth 
Cymru. Mae disgwyl y bydd manylion 
drafft ynglŷn â faint fydd y cyngor 
yn ei dderbyn ar gyfer y flwyddyn 
ariannol sydd i ddod yn cael eu 
derbyn ym mis Rhagfyr ac yn cael eu 
cadarnhau yn y flwyddyn newydd. 

Mae'r arian sy'n cael ei godi drwy'r 
dreth cyngor ond yn cyfrif am lai 
na chwarter cyllideb y cyngor, ond 
cydnabyddir bod hwn yn fil sylweddol 
iawn i breswylwyr, er bod Casnewydd 
wedi cynnal un o'r cyfraddau isaf yng 
Nghymru ers blynyddoedd lawer. 

I gael mwy o wybodaeth am gyllideb 
y cyngor, sut rydym yn gwario ein 
harian, y broses o osod cyllideb 
ar gyfer 2024/25 a sut a phryd y 
gallwch ddweud eich dweud, ewch 
i newport.gov.uk/cyllideb

BLE MAE'R CYNGOR  
YN CAEL EI ARIAN

www.newport.gov.uk/cyllideb
www.newport.gov.uk/cymorth
https://haveyoursay.tfw.wales/sew-new-stations-and-services
www.newport.gov.uk/cdli
https://www.newport.gov.uk/cy/Planning-Housing/Planning/Flood-risk-areas.aspx
https://www.gov.wales/offer-home-wales-refugees-ukraine

Photos from last year’s event 
courtesy of Newport Now

Rydym yn lansio tymor yr ŵyl 
gyda'r digwyddiad poblogaidd 
Ar Drywydd y Nadolig yng 
nghanol y ddinas y mis hwn.

Er bod y Nadolig yn amser i ddathlu, 
mae hefyd yn amser i fyfyrio ac i gofio'r 
rhai na fyddant efallai mor llawen.

Gyda chostau byw yn dal i frathu, 
bydd rhai teuluoedd ac unigolion 
yn poeni am eu cyllid, ac yn ei 
chael hi'n anodd ymdopi.

Byddwn yn annog pobl sy'n ei chael 
hi'n anodd cael dau ben llinyn ynghyd 
i geisio cymorth cyn iddynt gyrraedd 
argyfwng. Mae gwybodaeth am 
ddod o hyd i gymorth a chyngor yn y 
rhifyn hwn o Materion Casnewydd.

Gall hefyd fod yn amser pan fydd 
pobl yn teimlo hyd yn oed yn fwy 
ynysig ac unig. Mae sefydliadau a 
all helpu, gan gynnwys cysylltwyr 

cymunedol y cyngor ei hun. Cadwch 
lygad am eich cymdogion, yn enwedig 
y rhai sy‘n byw ar eu pennau eu 
hunain neu’n agored i niwed.

Unwaith eto, rwy'n annog pobl 
i "siopa'n lleol", nid yn unig ar 
gyfer y Nadolig ond drwy gydol 
y flwyddyn. Mae gan Gasnewydd 
fanwerthwyr a mannau lletygarwch 
gwych - er gwaethaf yr hyn y 
mae rhai pobl yn ei ddweud.

Mae llawer o'r rhain yn fentrau 
annibynnol, bach. Mae pawb angen 
eich busnes a'ch cefnogaeth i 
sicrhau y gallant barhau i gynnig eu 
gwasanaethau a chyflogi pobl leol.

Ac yn olaf, diolch o galon i 
bawb sy'n cefnogi eraill mewn 
unrhyw ffordd. Rydych wir yn 
ymgorffori gwir ystyr y Nadolig.

Dymuna'r Faeres a minnau 
anfon ein dymuniadau 
gorau atoch chi i gyd a 
gobeithio y cewch Nadolig 
llawen iawn a blwyddyn 
newydd hapus ac iach.

Mae wedi bod yn fraint 
cyflawni'r dyletswyddau 
fel Maer Casnewydd gyda 
fy merch fel Maeres. 

Rydym wedi mwynhau cwrdd 
â llawer o ddinasyddion a 
busnesau Casnewydd yn ystod 
fy mlwyddyn fel Maer hyd yma 
ac edrychwn ymlaen at gwrdd â 
llawer mwy dros y misoedd nesaf.

Y ddwy elusen rwy'n eu 
cefnogi eleni yw'r Gymdeithas 
Clefyd Niwronau Motor 
(MNDA) - sy'n darparu gofal 
a chymorth i bobl ag MND, 
eu teuluoedd a'u gofalwyr, 

a Growing Space, sydd yn 
elusen iechyd meddwl sy'n 
cefnogi pobl â salwch meddwl, 
awtistiaeth neu anabledd dysgu. 

Gellir dod o hyd i fwy o 
wybodaeth am yr elusennau 
hyn ar dudalennau swyddfa’r 
maer ar wefan y Cyngor.

Y Cynghorydd Trevor Watkins  
Maer Casnewydd

NEGES Y NADOLIG – YR ARWEINYDD A’R MAER

 

 
 
Bydd y cyngor, ynghyd â 
phartneriaid ledled y ddinas, 
yn cynnal diwrnod gwybodaeth 
ym Marchnad Casnewydd 
ar 9 Tachwedd 2023.

Bydd preswylwyr yn gallu 
cael mynediad at amrywiaeth 
eang o wasanaethau sy’n rhoi 

gwybodaeth a chyngor ar feysydd 
yn cynnwys cyflogaeth a sgiliau, 
costau byw, treth gyngor a 
chyngor ar fudd-daliadau a thai. 

Hefyd ar gael bydd gwasanaeth 
gwybodaeth i deuluoedd, 
ysgolion ac addysg oedolion y 
cyngor, yn ogystal â manylion 
am weithgareddau cymunedol ar 
gyfer pob oed gan y gwasanaeth 
ieuenctid a chwarae a'r timau 
cysylltwyr cymunedol.

Does dim angen cadw lle, 
gallwch alw heibio unrhyw 
bryd rhwng 10am a 2pm.

Am fwy o wybodaeth 
cysylltwch â 07581 011462.

CYSYLLTU 
PRESWYLWYR 
CASNEWYDD TRWY 
ROI CYNGOR A 
CHYMORTH

 
 

Mae mathau gwahanol o  
faethu sy'n eich galluogi 
i helpu plant lleol hyd yn 
oed os na allwch ymrwymo 
iddo yn llawn amser.

Darganfyddwch fwy drwy gael sgwrs 
gyda thîm cyfeillgar Maethu Cymru.  
 
Gallwch roi galwad iddynt ar  
01633 210272; e-bost  
fostering@newport.gov.uk 
neu galwch heibio i un o'u sesiynau 
galw heibio misol yn Siop Goffi 
Horton's, Millennium Walk, ar 
ddydd Mawrth cyntaf  bob mis.

 
 MAETHU

 
 

 

Mae ein tîm atal Teuluoedd yn 
Gyntaf yn darparu gwasanaeth 
cymorth i deuluoedd a 
phlant i wella ansawdd eu 
bywydau o ddydd i ddydd.

Yn bennaf  ar gyfer plant sy'n 
agored i niwed, rhwng wyth a 
18 oed, a allai elwa o gymorth 
ac nad ydynt yn cael cymorth 
arbenigol gan adrannau eraill, fel 
y gwasanaethau cymdeithasol.

Trwy weithio gyda theuluoedd 
i fynd i'r afael â'u hanghenion ac 
i feithrin gwydnwch, nod y tîm 
yw gwella canlyniadau a lleihau'r 

angen am ymyrraeth statudol.

Mae'r tîm yn cydnabod bod gan 
deuluoedd anghenion gwahanol, yn 
dibynnu ar eu hamgylchiadau, ac yn 
darparu pecynnau cymorth hyblyg.

Mae gweithwyr wedi eu lleoli 
ar draws y ddinas ac yn cynnig 
cyngor ar rianta, ymddygiad 
heriol, presenoldeb ysgol, 
perthynas iach a llawer mwy.

Am fwy o wybodaeth ewch i  
newport.gov.uk/tygatal neu 
ffoniwch 01633 656656.

 
 

CYMORTH 
HANFODOL YN 
HELPU TEULUOEDD 
CASNEWYDD

Y Cynghorydd Jane Mudd, 
Arweinydd y Cyngor 

www.newport.gov.uk/tygatal


Fis diwethaf, roeddem yn 
falch iawn o ymestyn Gŵyl 
Fwyd Casnewydd i dridiau 
yng nghanol y ddinas.

Roedd llawer o ddanteithion 
blasus ac adloniant trwy gydol 
y penwythnos, yn ogystal ag 
arddangosiadau coginio gwych 
gan gogyddion lleol a’n gwestai 
arbennig Wynne Evans. 

Gwelsom hefyd y gystadleuaeth 
Pen-cogydd Ifanc yn dychwelyd 
gyda thimau o Academi Ieuenctid 
Casnewydd yn arddangos eu sgiliau 
coginio. Mae Academi Ieuenctid 
Casnewydd yn darparu addysg a 
hyfforddiant i bobl ifanc 16-19 oed. 
Gallwch ddarganfod mwy amdanynt  
yn newport.gov.uk/aic

Dyma rai o’n hoff 
luniau o’r diwrnod!

EDRYCH YN ÔL AR WYL  
FWYD CASNEWYDD 

 

 
 
Efallai fod gennych ryw fath 
o brawf adnabod â llun sy'n 
dderbyniol am y gallai fod 
yn basbort, trwydded yrru, 
bathodyn glas, rhai cardiau 
teithio consesiynol, dogfen 
fewnfudo biometrig neu fathau 
eraill o gardiau adnabod.

Dim ond un y bydd angen i chi 
ei ddangos ond mae angen iddo 

fod y fersiwn wreiddiol ac nid 
llungopi a rhaid i'r enw ar eich 
prawf  adnabod fod yr un peth 
ag y byddwch yn ei ddefnyddio 
i gofrestru i bleidleisio.

Os nad oes gennych ffurf  
dderbyniol o brawf  adnabod â 
llun yn barod, neu os nad ydych 
yn siŵr a yw eich prawf  adnabod 
â llun yn dal i edrych fel chi, 
gallwch wneud cais am ddogfen 
prawf  adnabod pleidleisiwr 
am ddim, a elwir yn Dystysgrif  
Awdurdod Pleidleiswyr. 

Am fwy o wybodaeth, gan 
gynnwys y rhestr lawn o fathau 
derbyniol o brawf  adnabod â llun, 
ewch i electoralcommission.
org.uk/voterID neu ffoniwch y 
llinell gymorth ar  0800 328 0280.

MAE PRAWF 
ADNABOD 
PLEIDLEISWYR YN 
OFYNNOL BELLACH I 
BLEIDLEISIO MEWN 
RHAI ETHOLIADAU

Mae Cartref Cŵn Dinas 
Casnewydd wedi ennill aur 
mewn dau gategori yng 
Ngwobrau PawPrint RSPCA 
Cymru 2023 am eu gwaith gyda 
chŵn strae a chynelu.  
 
Dyma'r ddeuddegfed flwyddyn 
i'r tîm gael cydnabyddiaeth gyda 
gwobr aur yn y categori cŵn strae 
am eu hymrwymiad yn gofalu 
am y cŵn sydd dan eu gofal. 

Mae PawPrints RSPCA yn gynllun 
gwobrwyo blynyddol sy'n cydnabod 
arfer da gan gyrff cyhoeddus 
mewn perthynas â lles anifeiliaid. 

Mae nifer o gategorïau gwobrwyo 
gan gynnwys cydnabyddiaeth am 
ddarpariaeth ar gyfer cŵn strae, 
gwaith trwyddedu anifeiliaid, cynllunio 
wrth gefn, a pholisïau cartrefu.

I ennill gwobr aur am wasanaethau 
cŵn strae mae angen amddiffyn 
lles cŵn strae tra eu bod yn eich 
gofal a wedi hynny, yn ogystal â 
hyrwyddo perchnogaeth gyfrifol. 
Ar gyfer y wobr aur cynelu, mae 

angen sicrhau bod anghenion 
lles cŵn yn cael eu bodloni ac yn 
unol ag arferion da RSPCA.  

Dywedodd y Cynghorydd James 
Clarke, yr aelod cabinet dros 
gynllunio strategol, rheoleiddio a thai:    
“Rydym yn falch iawn o waith caled 
pawb sy'n gysylltiedig â Chartref  
Cŵn Dinas Casnewydd. Mae ein holl 

staff  yn gweithio'n galed iawn i sicrhau 
bod cŵn strae neu ddieisiau yn cael 
y gofal sydd ei angen arnynt i sicrhau 
dyfodol disglair yn eu cartrefi newydd".

I gael rhagor o wybodaeth am y 
gwaith a wneir gan Gartref  Cŵn 
Dinas Casnewydd, ewch i   
newport.gov.uk/
newportdogshome

CARTREF CWN DINAS CASNEWYDD 
YN ENNILL DWY WOBR AUR RSPCA 

44 Dilynwch ni ar instagram      CyngorDinasCasnewydd ..............................................................................................................................MATERION CASNEWYDD TACHWEDD 20234

Diolch i’n prif noddwr, 
Accent on Education, yn 
ogystal â’n holl noddwyr, 
cefnogwyr a phartneriaid 
am ein helpu i wneud 
yr ŵyl eleni’n fwy ac 
yn well nag erioed!

www.newport.gov.uk/aic
www.newport.gov.uk/newportdogshome
www.electoralcommission.org.uk/voterID

Cafodd ein hadroddiad 
blynyddol llawn cyntaf ar 
gyfer ein cynllun newid yn 
yr hinsawdd sefydliadol ei 
gymeradwyo gan gyfarfod 
llawn y cyngor ym mis Medi.

Mae'r adroddiad, sy'n ymdrin â 
blwyddyn ariannol 2022/23, yn 
nodi'r camau a gymerwyd gennym i 
helpu i leihau ein hallyriadau  
 

carbon yn unol â'n targed o 
fod yn sero net erbyn 2030. 

Mae'r adroddiad blynyddol yn 
cynnwys nifer o astudiaethau 
achos diddorol am ein gwaith, 
ynghyd â data allyriadau ar gyfer 
pob un o'n chwe thema.

Ym mis Tachwedd 2021, fe 
wnaeth y Cyngor ddatgan 
argyfwng hinsawdd ac ecolegol. 

Mae ein cynllun newid yn yr 
hinsawdd sefydliadol yn nodi 
sut byddwn yn gwneud ein 
rhan i frwydro yn erbyn newid 
yn yr hinsawdd a dod yn 
garbon niwtral erbyn 2030.
tinyurl.com/4njuu95z

ADRODDIAD 
BLYNYDDOL NEWID 
YN YR HINSAWDD 
WEDI'I GYMERADWYO 
GAN Y CYNGOR

CYNLLUN NEWID 
HINSAWDD 
SEFYDLIADOL 

CYNGOR DINAS CASNEWYDD

2022-27

This document is available in Welsh

Mae’r ddogfen hon ar gael yn Gymraeg

 

Mae ceisiadau am fannau 
parcio i bobl anabl gerllaw 
cartrefi pobl wedi ailagor.  
 
Gellir cyflwyno ceisiadau i ni 
rhwng 1 Tachwedd a 31 Ionawr. 

Bydd pob cais yn cael ei adolygu ar yr 
un pryd i sicrhau tegwch a'r defnydd 
gorau o'r adnoddau sydd ar gael.

Yn dilyn cais llwyddiannus, 
bydd y gwaith yn cael ei 
wneud o fewn 12 i 18 mis.

 
Er eu bod yn cael eu darparu i helpu'r 
rhai sydd ag anabledd i barcio ger 
eu cartref, gallant gael eu defnyddio 
gan unrhyw un sy'n arddangos 
bathodyn glas ble bynnag y byddant.

Am fwy o wybodaeth am y meini 
prawf, y broses ac i wneud cais, 
ewch i newport.gov.uk/parking 
neu ffoniwch 01633 656 656.

MANNAU PARCIO 
PRESWYL I BOBL 
ANABL

CYFLWYNO CASGLIAD BINIAU BOB  
TAIR WYTHNOS

Mae'r cyngor yn cyflwyno ei 
amserlen newydd ar gyfer 
casglu biniau bob tair wythnos 
i aelwydydd ar draws y ddinas.

Yn yr amserlen newydd, bydd 
biniau sbwriel cartref  a biniau 
gwastraff gardd yn cael eu casglu 
unwaith bob tair wythnos. Ar hyn 
o bryd, mae’r rhain yn cael eu 
casglu unwaith bob pythefnos.

Dylai preswylwyr eisoes fod 
wedi derbyn y wybodaeth 
ganlynol drwy'r post:

• llythyr yn eu hysbysu bod y 
newidiadau ar fin dechrau

• taflen yn esbonio beth 
mae’r newidiadau yn ei 
olygu a’r rhesymau dros  
eu cyflwyno

Bydd pob cartref yn parhau i gael 
eu gwastraff a'u hailgylchu wedi eu 
casglu ar y diwrnod o’r wythnos 
y mae hynny’n digwydd ar hyn 
o bryd. Er enghraifft, os yw eich 
casgliadau ar ddydd Llun ar hyn o 
bryd, byddant yn parhau felly.

Bydd yr holl finiau gwastraff gardd yn 
parhau i gael eu casglu bob pythefnos 
hyd at ddiwedd mis Tachwedd 2023, 
pan fydd y casgliadau hyn yn dod i 
ben dros y gaeaf. Byddant yn symud 
i bob tair wythnos pan fyddant yn 
ailddechrau ddiwedd mis Chwefror 
2024. Sylwer y bydd casgliadau 
gwastraff gardd ar gyfer cartrefi cam 
un yn parhau i fod bob tair wythnos, 
gan fod y rhain eisoes wedi symud 
i'r amserlen newydd. Bydd pob 
gwasanaeth gwastraff arall yn aros  
fel y mae. 

Mae hyn yn golygu y bydd ailgylchu 
a gwastraff bwyd yn parhau i 
gael eu casglu'n wythnosol, ac 
fe fydd bagiau hylendid yn cael 
eu casglu bob pythefnos.

Ni fydd y newidiadau hyn yn cael 
eu gwneud ar unwaith i breswylwyr 
sy'n byw mewn fflatiau neu dŷ 
amlfeddiannaeth. Bydd y cyngor yn 
gweithio gyda landlordiaid i gyflwyno'r 
newidiadau hyn yn nes ymlaen.

Bydd methu â chyrraedd y targed 
hwn yn golygu bod y cyngor yn atebol 
am ddirwyon. Ar y raddfa ailgylchu 
bresennol, byddai'r ddirwy o fis Ebrill 
2025 dros £500,000 y flwyddyn.

Mae dadansoddiad o'r gwastraff 
a gasglwyd yng Nghasnewydd yn 
dangos bod modd ailgylchu bron i 40 y 
cant o'r hyn sy'n mynd i finiau sbwriel 
cartref ar hyn o bryd ar ymyl y ffordd.

Bydd y cyngor yn sicrhau  
bod adnoddau a chymorth ar 
gael i unrhyw un sydd angen 
cymorth gyda'r newidiadau.

Gall preswylwyr fynd i'n  
gwefan i weld eu dyddiadau  
casglu, a darllen drwy ein rhestr  
o gwestiynau cyffredin am y  
newidiadau, yn  
newport.gov.uk/ailgylchu. 

Daw'r newid i helpu'r cyngor i 
gyrraedd ei dargedau ailgylchu. 
Ar hyn o bryd mae'r cyngor 
yn ailgylchu tua 67 y cant o'r 
gwastraff y mae'n ei gasglu. 
Er mwyn cyrraedd targedau 
llywodraeth Cymru, mae 
angen i hynny gynyddu i 70 
y cant erbyn 2024/25.

www.newport.gov.uk/ailgylchu
www.newport.gov.uk/parking
https://www.newport.gov.uk/cy/Waste-Recycling/Environment/Climate-Change-Plan.aspx


HELPU I WELLA 
SGILIAU DIGIDOL 
PRESWYLWYR 
CASNEWYDD
 
Mae’r strategaeth ddigidol  
a gyhoeddwyd yn ddiweddar yn 
nodi mai nod y cyngor yw gwella 
bywydau preswylwyr Casnewydd 
drwy ddarparu cymorth a 
mynediad i dechnoleg ddigidol.  

Mae gwasanaeth dysgu oedolion yn 
y gymuned Casnewydd yn cynnig 
cyrsiau cyfrifiadurol i fyfyrwyr ar 
lefelau gwahanol - o ddechreuwyr 
i lefel ganolradd ac maent ar gyfer 
unrhyw un sy'n 16 oed neu'n hŷn. 

Gall cyrsiau sgiliau digidol ddangos i 
chi sut i gadw’n ddiogel ar-lein, sut 
i chwilio a chanfod gwybodaeth ar 
y rhyngrwyd, sut i fod yn greadigol 
wrth ddefnyddio eich cyfrifiadur neu 
liniadur a sut i ddefnyddio pecynnau 
prosesu geiriau a thaenlenni.  Mae'r 
holl gyrsiau sgiliau digidol am ddim a 
gellir ymuno â nhw ar unrhyw adeg 
yn ystod y flwyddyn academaidd.

Mae'r cyngor wedi cyhoeddi ei 
strategaeth ddigidol newydd 
sy'n diffinio'r dyheadau digidol 
ar gyfer y ddinas dros y pum 
mlynedd nesaf. 

 
 

 

 
Yn seiliedig ar bedair thema allweddol 
- trawsnewid digidol, sgiliau digidol 
a chynhwysiant, data a chydweithio 
a seilwaith digidol a chysylltedd – 
bydd yn cefnogi ac yn gwella lles 
preswylwyr a gweithwyr, yn ogystal â 
galluogi busnesau i ffynnu yn y ddinas. 

Mae'r strategaeth yn nodi sut 
bydd y cyngor yn defnyddio 
technoleg i drawsnewid darparu 
ei wasanaethau. Mae hyn yn 
cynrychioli gweledigaeth ddigidol 
uchelgeisiol sy'n croesawu arloesedd 

a ddarperir mewn partneriaeth â'r 
Gwasanaeth Adnoddau a Rennir 
a phartneriaid allweddol eraill.

Mae'r strategaeth yn cael ei 
harwain gan egwyddorion pwysig - 
arloesedd, wedi ei gyrru gan ddata, 
yn canolbwyntio ar y defnyddiwr, 
yn gynhwysol, yn gydweithredol, 
yn ddiogel ac yn wyrdd. Mae 
hefyd yn cydnabod yr angen am 
wyliadwriaeth barhaus i ddiogelu 
data'r cyngor rhag ymosodiadau 
seiber a bygythiadau eraill.

Dywedodd y Cynghorydd Dimitri 
Batrouni, yr aelod cabinet dros 
drawsnewid sefydliadol: “Dros y tair 
blynedd diwethaf  rydym wedi gweld 
rhai o'r newidiadau mwyaf  mewn 
cymdeithas o ran y ffordd y mae pobl 
yn rhyngweithio â gwasanaethau 
cyhoeddus drwy dechnoleg ddigidol. 

Mae hefyd wedi amlygu 
anghydraddoldebau yn ein cymunedau 
o ran mynediad i dechnoleg 
ddigidol a'r sgiliau angenrheidiol 
i'w defnyddio'n effeithiol. Nod y 
strategaeth ddigidol newydd yw mynd 
i'r afael â'r materion hyn a chefnogi'r 

gwaith o gyflawni ein hamcanion a 
nodir yn y cynllun corfforaethol." 

Mae elfennau o'r strategaeth eisoes 
wedi'u datblygu, gan gynnwys 
gweithredu prosiect y Gronfa Band 
Eang Lleol i drawsnewid cysylltedd a 
systemau mewn cartrefi gofal preswyl 
i oedolion sy'n cael eu rhedeg gan y 
cyngor a gwelliannau i wefan y cyngor.

Agorwyd hwb newydd hefyd yng 
nghanol y ddinas sy’n arddangos 
y diweddaraf mewn technoleg 
gynorthwyol, ym Marchnad Casnewydd.  

Mae'r hwb yn lle y bydd pobl yn 
gallu siarad ag aelodau o dîm therapi 
galwedigaethol y cyngor a chael cyngor 
am ddefnyddio'r dechnoleg gynorthwyol 
ddiweddaraf - gan eu helpu i fyw'n 
annibynnol ac yn ddiogel gartref.

Bydd cynnydd pellach ar y 
camau a nodir yn y strategaeth 
yn cael eu hadrodd mewn 
adroddiad digidol blynyddol.

Mae mwy o wybodaeth am y strategaeth 
ddigidol ar gael yn newport.gov.uk/ 
strategaethddigidol

DEFNYDDIO TECHNOLEG I WELLA 
BYWYDAU POBL 

Os ydych yn chwilio am gyrsiau i wella 
eich rhagolygon o ran swydd, mae 
cyrsiau Lefel 1 a Lefel 2 ICDL yn cael eu 
hargymell a'u cymeradwyo gan gyflogwyr. 
Mae'r ddau gwrs yn cynnwys modiwlau 
prosesu geiriau, taenlenni a chyflwyno.  

Mae dau lwybr dysgu ar gael - cyrsiau 
24 wythnos safonol a chyrsiau 
llwybr carlam, sy'n wersi hirach dros 
gyfnod o 16 wythnos. Mae'r prisiau 
ar gyfer cyrsiau ICDL yn dechrau 
o £146 (£86 am gonsesiynau).

Gallwch ddysgu mwy am y 
dosbarthiadau hyn drwy ffonio  
01633 656656, e-bostio  
community.learning 
@newport.gov.uk  
neu fynd i newport.gov.uk/ 
communitylearning

DISGYBLION 
YN CWRDD AG 
YMWELWYR 
ARBENNIG Y 
LLYFRGELL

Cyfarfu Joseph Coelho, 
Bardd Plant Waterstones, 
â phlant o Ysgol Gynradd 
Maendy yn Llyfrgell Ganolog 
Casnewydd ym mis Medi.

Roedd yn rhan o genhadaeth 
marathon llyfrgelloedd 
cenedlaethol gan y bardd, y 
dramodydd a’r awdur plant 
clodwiw, i annog pobl, hen ac 
ifanc, i ymuno â'u llyfrgell leol.

Ymunwyd ag ef  yng Nghasnewydd 
gan Alex Wharton, Bardd 
Plant newydd Cymru.

Gallwch ganfod mwy am yr  
hyn sydd gan ein llyfrgelloedd  
i'w gynnig yn  
newport.gov.uk/llyfrgelloedd 

Er mwyn helpu pobl i 
deimlo'n llai ynysig, mae 
llyfrgelloedd Casnewydd yn 
cynnal grwpiau am ddim 
sy'n dod â phobl at ei gilydd.

Mae Llyfrgell Ganolog Casnewydd 
yn cynnal sesiwn cornel grefft 
wythnosol bob bore Gwener 
rhwng 11am a 12pm. Dewch draw 
gyda'ch dewis o grefft a threulio 
awr yn sgwrsio â chrefftwyr eraill 
tra’n gwneud ffrindiau newydd!

Mae sesiynau Cyfeillion Darllen yn 
cael eu cynnal yn Llyfrgell Malpas ar 
drydydd dydd Llun pob mis rhwng 
2:15 a 3:15pm. Mae’r cyfarfod 
nesaf ar 16 Tachwedd, croeso i 
bawb, does dim angen cadw lle.

GWNEWCH 
FFRINDIAU 
NEWYDD DRWY 
LYFRGELLOEDD 
CASNEWYDD

Ydych chi wedi cofrestru 
i gael ein cylchlythyr 
i breswylwyr eto? 

Byddwn yn eich e-bostio’n 
rheolaidd gyda'r newyddion 
a’r wybodaeth ddiweddaraf  
gan Gyngor Dinas Casnewydd 
yn syth i’ch mewnflwch. 

Tanysgrifiwch i'n rhestr bostio 
yn newport.gov.uk/cofrestru 

COFRESTRWCH 
AR GYFER YR 
E-GYLCHLYTHYR I 
BRESWYLWYR Rydym wrthi'n gwneud 

rhai datblygiadau i wefan 
Cyngor Dinas Casnewydd. 

Fel rhan o hyn, rydym yn 
chwilio am bobl i gymryd rhan 
mewn rhai sesiynau ymchwil 
defnyddwyr fel y gallwn sicrhau 
bod unrhyw newidiadau a 
wnawn yn hawdd eu defnyddio, 
yn hygyrch ac yn gynhwysol. 

Os hoffech gymryd rhan, e-bostiwch 
web@newport.gov.uk. 

YMCHWIL 
DEFNYDDWYR

www.newport.gov.uk/strategaethddigidol
www.newport.gov.uk/llyfrgelloedd
www.newport.gov.uk/communitylearning
www.newport.gov.uk/cofrestru
www.newport.gov.uk



